
DAVLAT BOSHQARUVI 
TIZMIDA KORRUPSIYAVIY 

XAVF-XATARLARNI 
BAHOLASH VA PROGNOZLASH 

METODOLOGIYASI
Amirxo‘jayev Shukurjon Qurbonovich

Sotvoldiyev Akbarjon Umidjon o‘g‘li

Milliy g‘oya, ma’naviyat asoslari va huquq ta’limi yo‘nalishi
1-bosqich 105-guruh talabasi

Annotatsiya: Mazkur maqolada davlat boshqaruvi tizimida korrupsiyaviy xavf-xatarlarni baholash va prognozlashning 
nazariy-huquqiy asoslari hamda amaliy mexanizmlari tahlil qilingan. Shuningdek, O‘zbekiston Respublikasida korrupsi-
yaga qarshi kurashish sohasida amalga oshirilayotgan islohotlar, xususan, reyting baholash tizimi, korrupsiyaviy xavflarni 
aniqlash va kamaytirish usullari yoritilgan. Ilg‘or xalqaro tajribalar asosida korrupsiyaning oldini olish, uni keltirib chiqa
ruvchi sabab va shart-sharoitlarni bartaraf etish hamda davlat organlari faoliyatida shaffoflikni ta’minlash masalalari ko‘rib 
chiqilgan.

Kalit so‘zlar: korrupsiya, korrupsiyaviy xavf-xatar, davlat boshqaruvi, baholash tizimi, prognozlash, reyting baholash, 
shaffoflik, ochiqlik, jamoatchilik nazorati, huquqiy mexanizm, ISO 37001, korrupsiyaga qarshi siyosat.
Abstract: This article analyzes the theoretical and legal foundations as well as the practical mechanisms for assessing 
and forecasting corruption risks within the public administration system. Furthermore, it highlights the reforms being 
implemented in the Republic of Uzbekistan in the field of anti-corruption, particularly the rating assessment system and 
methods for identifying and reducing corruption risks. Drawing on best international practices, the article examines issues 
of preventing corruption, eliminating the causes and conditions that give rise to it, and ensuring transparency in the acti
vities of government bodies.

Key words: corruption, corruption risk, public administration, assessment system, forecasting, rating.
Аннотация: В данной статье анализируются теоретико-правовые основы и практические механизмы оценки и 
прогнозирования коррупционных рисков в системе государственного управления. Также освещены проводимые в 
Республике Узбекистан реформы в сфере противодействия коррупции, в частности система рейтинговой оценки, 
методы выявления и снижения коррупционных рисков. На основе передового международного опыта рассмо-
трены вопросы предупреждения коррупции, устранения причин и условий, способствующих её возникновению, а 
также обеспечения прозрачности в деятельности государственных органов.

Ключевые слова: коррупция, коррупционные риски, государственное управление, система оценки, прогнозиро-
вание, рейтинг.

KIRISH
Korrupsiya va u bilan bog‘liq salbiy holatlar uzoq yillar davomida jahon hamjamiyatini qiynab kelayotgan 

o‘tkir ijtimoiy muammolar orasida yuqori o‘rinda turadi. Shu boisdan ushbu illatning barcha ko‘rinishlariga 
qarshi samarali kurashish choralarini ko‘rish, milliy qonunchilik normalarini takomillashtirish, korrupsiya holat-
larini barvaqt aniqlash hamda oldini olish mexanizmlarini yaratish, shuningdek, sohada xalqaro hamkorlikni 
rivojlantirish har bir davlatning muhim vazifasi hisoblanadi. So‘nggi yillarda respublikamizda korrupsiyaga 
qarshi kurashish va uning oldini olish borasida amalga oshirilayotgan tizimli islohotlar hamda ko‘rilayotgan 
choralar xalqaro darajada e’tirofga sazovor bo‘lib, yurtimizning xalqaro reytinglardagi o‘rni yuqorilashiga sabab 
bo‘lmoqda. 

MAVZUGA OID ADABIYOTLAR SHARHI
Korrupsiyaga qarshi kurashish borasida yaxshi natijalarga erishgan davlatlarning tajribasiga e’tibor 

qaratsak, ularda korrupsiya bilan bog‘liq salbiy holatlarning oqibati bilan emas, balki uni keltirib chiqaradigan 
sabab va shart-sharoitlarni o‘rganish orqali samarali oldini olish mexanizmlarini joriy etish ustuvor maqsadga 
aylanganligini ko‘rish mumkin. Chunki bugun xalqaro hamjamiyat korrupsiyaga qarshi kurashishning eng to‘g‘ri 
va samarali yo‘li – korrupsiyaning sodir etilishiga imkoniyat yaratayotgan sabab va omillarni aniqlash hamda 
ularni bartaraf etish, deb hisoblaydi. Mamlakatimizda ham korrupsiya va u bilan bog‘liq salbiy holatlarning 
oldini olish va ularga qarshi murosasiz kurashishning ilg‘or xalqaro standartlarga asoslangan tizimini joriy etish 
bo‘yicha izchil choralar ko‘rilmoqda. Xususan, davlat organlari va tashkilotlar faoliyatida ochiqlik, oshkoralik va 
shaffoflikni ta’minlash hamda mansabdor shaxslarning aholi oldidagi hisobdorligini yo‘lga qo‘yish orqali davlat 
boshqaruvida samarali va ta’sirchan jamoatchilik nazoratini amalga oshirish uchun zarur huquqiy asoslar tako-
millashtirilmoqda. 

Bu ishlarning davomi sifatida davlat organlari faoliyatida korrupsiyaviy xavf-xatarlarni baholash tizimini 
to‘liq joriy etish hamda davlat xizmatida halollik standartlarini qo‘llash endilikda muhim ahamiyat kasb etmoqda. 
Shuningdek, O‘zbekiston Respublikasi Prezidentining 2020-yil 29-iyundagi PF-60131-sonli Farmoniga asosan 
Korrupsiyaga qarshi kurashish agentligi tashkil etilib, korrupsiyaning oldini olish va unga qarshi kurashish 
sohasida davlat siyosatini shakllantirish va amalga oshirish, davlat organlari, ommaviy axborot vositalari, fuqa
rolik jamiyati institutlari va boshqa nodavlat sektor vakillarining birgalikdagi samarali faoliyatini ta’minlash, 
shuningdek, mazkur sohadagi xalqaro hamkorlik uchun mas’ul bo‘lgan maxsus vakolatli davlat organi etib 
belgilandi. Shu bilan birga, mamlakatimizda davlat organlari va tashkilotlarining korrupsiyaga qarshi kurashish 
borasidagi faoliyatini takomillashtirish doirasida ularga yuklangan vazifa va funksiyalarni amalga oshirishda 
korrupsiyaviy xavf-xatarlarni baholash tizimi izchil joriy etilmoqda.

Yangi O‘zbekiston sharoitida korrupsiyaviy omillarni aniqlash, baholash va bartaraf etish jarayonida tegishli 
sohalarni raqamlashtirish hamda ta’sirchan jamoatchilik nazoratini yo‘lga qo‘yishga e’tiborni yanada kuchay-
tirish zarurati yuzaga kelmoqda. O‘zbekiston Respublikasi Prezidentining 2022-yil 12-yanvardagi “Korrupsi-
yaga qarshi kurashish ishlarining samaradorligini reyting baholash tizimini joriy etish chora-tadbirlari to‘g‘risi-
da”gi PQ-81-son2 qaroriga muvofiq, mamlakatimizda davlat organlari va tashkilotlari, shu jumladan mahalliy 
ijro etuvchi hokimiyat organlarida korrupsiyaga qarshi kurashish, uni keltirib chiqarayotgan sabab va shart-
sharoitlarni aniqlash va bartaraf etish borasida tizimli choralar ko‘rilmoqda. Xususan, bir qator vazirlik va 
idoralar, mahalliy ijro etuvchi hokimiyat organlarida ISO 37001:2016 xalqaro standartiga asosan korrupsiyaga 
qarshi menejment tizimi joriy etilib, korrupsiyaga qarshi kurashish bo‘yicha ichki idoraviy hujjatlar qabul qilindi. 
Shu bilan birga, korrupsiyaga qarshi kurashish ishlarining samaradorligini baholash mexanizmlarining yetarli 
darajada shakllanmaganligi sohada amalga oshirilayotgan tadbirlarga yagona mezon asosida xolisona baho 
berish va ularning natijadorligini yanada oshirishga to‘sqinlik qilmoqda.

TAHLIL VA NATIJALAR
Davlat organlari va tashkilotlari, shu jumladan, mahalliy ijro etuvchi hokimiyat organlarining korrupsiyaga 

qarshi kurashish borasidagi faoliyatiga oid samaradorlik ko‘rsatkichlarini belgilash va ularni ilg‘or xalqaro stan-
dartlar asosida baholash tizimini joriy etish maqsadida Korrupsiyaga qarshi kurashish bo‘yicha milliy kengash, 
Korrupsiyaga qarshi kurashish agentligi, Bosh prokuratura va Adliya vazirligining davlat organlari va tashkilo-
tlari, shu jumladan, mahalliy davlat hokimiyati organlarida korrupsiyaga qarshi kurashish bo‘yicha chora-tad-
birlarning samaradorligini tahlil qilish, baholash hamda kamchiliklarni bartaraf etishga qaratilgan taklifi ma’qul-
landi. 

Belgilandiki, korrupsiyaga qarshi kurashish ishlarining samaradorligini reyting baholash quyidagi 5 ta 
yo‘nalish bo‘yicha belgilangan indikatorlar asosida amalga oshiriladi:
1)	 davlat tashkilotlarida korrupsiyaga qarshi kurashish bo‘yicha mexanizm va huquqiy asoslarning yaratilgan-

ligi hamda amaliyotga tatbiq etilganligi;
2)	 korrupsiyaviy xavf-xatarlarni aniqlash, baholash va ularni kamaytirish bo‘yicha chora-tadbirlarning amalga 

oshirilganligi;
3)	 davlat tashkilotlari rahbarlarining korrupsiyaga qarshi murosasiz munosabatini ko‘rsatuvchi xatti-

harakatlarning mavjudligi;
4)	 xodimlarning korrupsiyaga qarshi kurashishga oid ichki tartib-taomillardan xabardorligi hamda ushbu 

sohada bilim va ko‘nikmalarni oshirish bo‘yicha chora-tadbirlarning amalga oshirilganligi;

1	 https://lex.uz/uz/docs/-4875784 
2	 https://lex.uz/uz/docs/-5819319 

5)	 korrupsiyaga qarshi kurashish bo‘yicha tegishli soha yoki tarmoq kesimida aholining huquqiy ongi 
va huquqiy madaniyatini yuksaltirish, ushbu illatga nisbatan murosasiz munosabatni shakllantirishga 
qaratilgan targ‘ibot tadbirlarining samaradorligi.

XULOSA
Xulosa qilib aytish mumkinki, davlat boshqaruvi tizimida korrupsiyaviy xavf-xatarlarni baholash va progno-

zlash zamonaviy boshqaruvning muhim tarkibiy qismi hisoblanadi. Korrupsiyaga qarshi kurashishda faqat sodir 
etilgan huquqbuzarliklarni aniqlash va jazolash bilan cheklanib qolish yetarli emas. Eng avvalo, korrupsiyani 
keltirib chiqarayotgan sabab va shart-sharoitlarni aniqlash, ularni tizimli ravishda baholash hamda oldini olish 
mexanizmlarini joriy etish muhim ahamiyat kasb etadi.

O‘zbekistonda so‘nggi yillarda korrupsiyaga qarshi kurashish sohasida keng ko‘lamli islohotlar amalga 
oshirilmoqda. Xususan, Korrupsiyaga qarshi kurashish agentligining tashkil etilishi, reyting baholash tizimining 
joriy qilinishi, davlat organlari faoliyatida shaffoflik va ochiqlikni ta’minlashga qaratilgan chora-tadbirlar davlat 
boshqaruvi samaradorligini oshirishga xizmat qilmoqda. Korrupsiyaviy xavf-xatarlarni baholash va prognozlash 
tizimi davlat organlarida mas’uliyat, hisobdorlik va halollik muhitini shakllantirishga yordam beradi. Bu esa, o‘z 
navbatida, jamiyatda qonun ustuvorligini ta’minlash, fuqarolarning davlatga bo‘lgan ishonchini mustahkamlash 
hamda barqaror rivojlanish maqsadlariga erishishda muhim omil bo‘lib xizmat qiladi.

Foydalanilgan adabiyotlar ro‘yxati:
1.	 O‘zbekiston Respublikasining 2017-yil 3-yanvardagi “Korrupsiyaga qarshi kurashish to‘g‘risida”gi O‘RQ-419-son 

Qonuni. https://lex.uz/docs/-3088008 
2.	 O‘zbekiston Respublikasi Prezidentining 2020-yil 29-iyundagi “O‘zbekiston Respublikasida korrupsiyaga qarshi 

kurashish tizimini takomillashtirish bo‘yicha qo‘shimcha chora-tadbirlar to‘g‘risida”gi PF-6013-son Farmoni. https://lex.
uz/uz/docs/-4875784

3.	  O‘zbekiston Respublikasi Prezidentining 2022-yil 12-yanvardagi “Korrupsiyaga qarshi kurashish ishlarining sama-
radorligini reyting baholash tizimini joriy etish chora-tadbirlari to‘g‘risida”gi PQ-81-son Qarori. https://lex.uz/uz/docs/-
5819319

4.	 https://www.president.uz
5.	 https://www.lex.uz
6.	 https://www.anticorruption.uz
7.	 https://www.gov.uz

